
Davvi-Lappi guovlluguovdasaš oahppoloana 
buhtadusiskkadallama eavttut 
Anára, Soađegili ja Ohcejoga gielddat mieđihit oahppoloatnabuhtadusa,  daidda geat 
leat gieskat geargan ámmát- dahje allaskuvllas. Buhtadusa sáhttá oažžut, jos fárre 
masa nu Davvi-Lappi gildii ja bargá doppe válmmaštuvvama maŋŋá. Iskkadallama 
ulbmilin lea hohkahallat nuorra rávesolbmuid álggahit bargokarriera Davvi-Lappis. 

 
Geasa? 

1) Olmmoš gii lea gieskat geargan oahpuiguin dahje geargan oahpuiguin eanemustá 
guokte jagi ovdal vuosttas oahppoloatnabuhtadusa ohcanáigodaga, ja geas lea 
oahppoloatna nuppi dási ámmátlašdutkosis, ámmátallaskuvlla- dahje 
universitehtadutkosis 

• Válmmaštuvvanbeaivi buohtastahtto vuosttas ohcamuša 
barganáigodaga álgimii (omd. oahppoloatnabuhtadusa ohcat 
áigodagas 1.1.2026-31.12.2026, de oahpuid galgá leat čađahan 
maŋimustá 1.1.2024)  ja 

 
2) guhte fárre Anára, Ohcejoga dahje Soađegili gildii dahje su ruovttugielda leamašan 

eanemustá 2 jagi ovdal barganáigodaga álgima dat gielda mas son ohcá 
oahppoloana buhtadusa ja 

• Ruovttugielda buohtastahttojuvvo vuosttas ohcamuša 
bargánáigodaga álgui (omd. oahppoloatnabuhtadus ohccojuvvo 
áigodagas 1.1.2026-31.12.2026, de ruovttugielda galgá leat 
áramustá 1.1.2024 máinnašuvvon gielddas)  ja 

 
3) barggu čađahanbáiki dahje gáiddusbargosadji lea mas nu bajábealde namuhuvvon 

gielddas. 
 

4) Oahppoloatnabuhtadus lea heivvolaš maiddái rádjegalledeaddjiide. Buhtadusa oažžu 
dán dáhpáhusas olmmoš, guhte orru Ohcejoga dahje Anára gielddas. 

 
Iskkadallamii beassá jos lea Anára, Ohcejoga dahje Soađegili gieldda ássi, ja 
bargogaskavuohta dahje fitnodatdoaibma dahje dáidda veardásaš ovdu sihke oahppoloatna. 

 
Oahppoloatnabuhtadussii vuoigadahttá barganáigodat (12 mánotbaji) 
mas lea unnimustá 50% bargoáigi dahje fitnodatdoaibma dahje dáidda 
veardásaš ovdu. 

• Vánhenlohpi rehkenasto fárrui barganáigodahkii 
• Soahtebálvalus, bargguhisvuođabeaiveruhta dahje ollesáigásaš skuvlejupmi, mii 

vuoigadahttá skuvlendoarjagii, eai rehkenasto fárrui barganáigodahkii. 

Dieđut ja čuvvosat mat galget leat ohcamušas mielde 

• Kopiija dutkkusduođaštusas, mas oidno ohcci namma, 
persovdnadovddaldat, dutkosa namma, oahppolágádus, 
válmmaštuvvanáigi ja duođaštusa vuolláičállit 

• Báŋkku addin duođaštus oahppoloana mearis bargoáigodaga álginbeaivve 
• Ássanbáikeduođaštus, mii sáhttá leat 

álbmotdiehtovuogádaga válddus ássanbáikki 
duođašteapmin. Duođaštusas galgá oidnot čuovvunáigodaga 
ruovttugielda. 

• Bargoaddi duođaštus bargogaskavuođa, bargogaskavuođa 
bistináiggi, bargoáiggi ja bargosaji birra. Gáiddusbargi 
duođaštusas galgá leat bargoaddi máinnašupmi 
gáiddusbarggu birra ja dan eavttuin. 

• Fitnodatdoaibmis duođaštus das, ahte lea máksán alcces bálkká, 
mii vástida unnimustá 50 % ollesáigásaš barggu Bálká galgá leat 
uhcimustá suorggi bargoeaktosoahpamuša dahje uhcimusbálkká 
mielde. Ohcci doaimmaha čuovusin suorggi 
bargoeaktosoahpamuša, mas oidno uhcimusbálká. 

• Fitnodatdoalli galgá doaimmahit dieđuid bálkká veardásaš priváhta oastimiid 
birra 

• Jos sisaboahtu lea eará go bálkáboahtu, de fitnodaga ruoktobáiki 
galgá leat dat gielda, mas buhtadus ohccojuvvo. 

• Vearrogoarta. Jos vearrokoarta ii doaimmahuvvo, de 
gielda geassá 60 % ovdavearu buhtadusas. 

 
Oahppoloatnabuhtadusa máksinprinsihpat 
Oahppoloatnabuhtadus máksojuvvo olbmui, gii deavdá oahpuid čađaheami, ássama ja 
barganáigodaga eavttuid. 

• Ohcanskovvi gávdno gielddaid neahttasiidduin. 
• Buhtadus máksojuvvo jagi 2028 maŋŋá nu guhká go ohcci 

oahppoloatnabuhtadusa eavttut ollašuvvet. Maŋimus máksu 
máksojuvvo jagi 2031. 

• Ohcamušat gieđahallojit vuosttas geardde áramustá 1.1.2027. 
• Buhtadus mákso eanemustá oktiibuot 3 jagi, ja 12 maŋŋálas 

mánotbaji áigodaga mielde. 
• Ohcamuša oahppoloana buhtadussii galgá guođđit maŋimustá 

golmma (3) mánu siste das go buhtadussii vuoigadahtti 12 
mánotbaji áigodat lea nohkan. 

• Máksu mieđihuvvo máhccevaččat ja guhtege 12 mánotbaji buhtadusa galgá ohcat 
sierra. 

• Ohcamušat ja mávssut gieđahallojit daid boahtinortnega mielde. 

• Mávssu sturrodat lea vuosttas jagi 2 600 € ja goappat guovtti 
maŋit jagi 1 600 €. Oahppoloana buhtadus sáhttá leat oktiibuot 
eanemustá 5 800 €. 

• Buhtadus sáhttá leat eanemustá 60 % oahppoloatnaoažžu 
dutkosa válmmaštuvvanbeaivvi loatnasupmis. 

• Máksu lea vearuheaddji rávvagiid mielde vearromáksi 
vearuvulošboahtu ja dat mákso ohcci almmuhan 
báŋkokontui. 

• Buhtadusat máksojuvvojit gieldda várren jahkásaš mearreruđa mielde. 
• Dárbbu mielde ohcamuša várás sáhttá bivdit lassedieđuid 
• Oahppoloana buhtadus guoská dušše loana kapitála, ii 

reanttuid iige loatnadikšungoluid. 
• Iskkadallamii oassálastis gáibiduvvo, ahte oassálastá 

váikkuhanvuođaárvvoštallamii. 
• Lassedieđuid buhtadusa iskkadallamis oažžu Anára, Ohcejoga ja Soađegili 

gielddain:, veli-matti.ruotsalainen@utsjoki.fi, henna.kontsas@inari.fi, 
kalle.pyykko@sodankyla.fi 

 
Áššebáhpárat maid dárbbašat 

• Oahppoloana buhtadusohcamuš skovvi mildosiiguin 
• Persovnna miehtan dieđuid gieđahallamii (GDPR) registtar diehtosuodječilgehus 

 
Ruovttoluottabearran 

• Ruovttoluottabearran lea vejolaš, jos buhtadus lea mieđihuvvon ákkaheamet. 

 
Eahpečielga ja/dahje máŋggačilggolaš dáhpáhusat 

• buhtadusiskkadallama stivrenjoavku gieđahallá eahpečielga dahje 
máŋggačilggolaš dáhpáhusaid. 

• Gielddain lea vejolašvuohta beaividit ja dárkkálmahttit rávvagiid iskkadallama 
áigge. 

